
AInſi parlant sappuyant contre vng arbre

En la facon dune femme de marbre

Qui na chaleur, vie, ne mouuement,

Les yeulx fermez, les dens pareillement,

A ſes ſouppirs deffailloit ſon alaine 

Moy qui la veis en ſi cruelle peine 

Ie pris ſes mains a frotter et tenir 

Tant quun petit ie la feis reuenir

Et en tournant ſon œil triſte vers nous

Nous diſt (helas) que voſtre ennuy eſt doulx 

Au pris du mien qui ne peult plus durer.

Ce que ne peut la premiere endurer 

VOus nauez mal diſt elle quun tout ſeul 

Ceſt de laiſſer pour nous voſtre plaiſir 

Mais ien ay deux qui agrauent mon dœul. 

Las ie nay pas ſeullement le loyſir 

De regreter de mon amy la perte 

Que le ſecond ne me vienne ſayſir.

